
Аннотация: Ушбу мақолада атом физикасининг  «Фотоэффект» мавзусини 

ўқитишда  «Резюме» технологияси(методи)дан фойдаланиш методикаси мазмуни 

ҳақида фикр юритилади. 

Аннотация: В данной статье рассматривается содержание методики 

использования технологии (метода) «Резюме» в обучении темы «Фотоэффект» 

атомной физики. 

Фотоэффект, унинг турлари ва қонунлари физика тарихида ҳамда унинг 

ривожланишида алоҳида ўрин тутади. Чунки фотоэффект ҳодисасини ўрганиш 

натижасида ѐруғликнинг квант назарияси пайдо бўлди. Ўз навбатида у эса физикада 

квант назарияни, бошқача айтганда квант физикани юзага келишига асос солди. 

Шунинг учун атом физикасининг ѐруғлик квантларига бағишланган мавзулари ичида 

«Фотоэффект» мавзуси марказий ўринни эгаллайди. Ташқи фотоэффект қонунларини 

кўриб чиқиш асосида олий таълим муассасаларининг атом физикаси курсида ѐруғлик 

квантлари тўғрисидаги тасаввур ва тушунчалар киритилади. Фотоэффектни биринчи 

бўлиб тажрибада Герц ўрганган. Фотоэффект назариясини Столетов ишлаб чиқди, 

бунинг натижасида фотоэффект қонунлари пайдо бўлди. Фотоэффект ѐруғлик 

квантларининг моддалар билан ўзаро таъсири натижасида юзага келади. Фотоэффект  

ҳосил бўлиши атом электронларига келиб тушган квант энергиясига боғлиқдир. Фан-

техниканинг ривожланиши натижасида ѐруғлик квантлари хоссаларига асосланган 

қурилма ва асбоблар пайдо бўлди ҳамда улар кундалик турмушда кенг қўлланила 

бошлади. Ушбу асбоб ва қурилмаларнинг ишлаш принципини ҳамда улардан 

фойдаланишни билиш учун талаба шу мавзуни ўрганиши, унинг қонун ва 

формулаларини билиши зарур. Шу сабабли фотоэффект ҳодисасини ўрганиш катта 

аҳамият касб этади. Ушбу мақола ана шу ҳлдисани олий таълим муассасаларида 

ўқитиш методикасини такомиллаштиришга бағишланган. 

Шу методикани такомиллаштириш усулларидан бири инновацион педагогик 

технологиянинг бирор методидан фойдаланиш ҳисобланади. Ана шу методлар 

қаторига «Резюме» технологияси(методи) киради. Бу технологияни  «Фотоэффект» 

мавзусини ўқитиш жараѐнида қандай қўлланилишини кўриб чиқайлик. Аввал ушбу 

технологияга тегишли бўлган баъзи маълумотлар билан танишамиз. 

Технологиянинг тавсифи тўғрисида қуйидаги фикрларни айтиш мумкин. Бу 

технология ѐки метод мураккаб, кўп қисмли, мумкин қадар муаммоси бор мавзуларни 

ўрганишга каратилган. Технологиянинг моҳияти шундан иборатки, бунда бир йўла 

мавзунинг турли тармоқлари бўйича ахборот берилади. Айни пайтда уларнинг 

алоҳида элементлари муҳокама этилади. Масалан, ижобий ва салбий томонлари, 

афзаллик ва камчиликлари, фойда ҳамда зарарлари белгиланади. 

Технологиянинг мақсади қуйидагилардан иборат: талабаларни эркин, мустақил, 

танқидий фикрлашга, жамоа бўлиб ишлашга, изланишга, фикрларни жамлаб 

таққослаш услуби ѐрдамида мавзудан келиб чиққан ҳолда ўқув муаммосининг 

ечимини топишга, керакли хулоса ѐки қарор қабул қилишга, жамоага ўз фикри билан 

таъсир этишга, уни маъкуллашга, шунингдек, берилган муаммони ечиш 

ҳамда кўрилаѐтган мавзуга умумий тушунча беришда ўтилган мавзулардан эгаллаган 

билимларини қўллай олишга ўргатишдан иборат. 

 Технологияни қуйидагича  қўллаш мумкин: маъруза дарсларида (имконият ва 

шароит бўлса), семинар, амалий ва лаборатория машғулотларида якка (ѐки кичик 

гуруҳларга ажратилган) тартибда ўтказиш, шунингдек, уйга вазифа беришда ҳам 

қўллаш мумкин. 

 Машғулотда фойдалаииладиган воситалар қаторига қуйидагилар киради: А-3 

форматдаги қоғозларида (гуруҳ сонига караб) тайѐрланган тарқатма материаллар, 

ѐзиш воситалари. 

Машғулотни ўтказиш тартиби қуйидагича бўлиши мақсадга мувофиқдир: 

1) профессор-ўқитувчи талабаларнинг сонига караб 3-5 кишидан иборат кичик 

гуруҳларга ажратади; 

2) профессор-ўқитувчи талабаларни машғулотнинг мақсади ва ўтказилиш 

тартиби билан таништиради ва ҳар бир кичик гуруҳга қоғознинг юқори қисмида 

ѐзуви бўлган, яъни асосий муаммо, ундан ажратилган ўқув муаммолари ва уларни 

ечиш йуллари белгиланган, хулоса ѐзма баѐн килинадиган варақларни тарқатади; 

         3) ҳар бир гуруҳ аъзолари ўзларига тушган варақлардаги муаммоларнинг 

афзаллиги ва камчиликларини аниклаб, ўз фикрларини ѐзма баѐн этадилар. Ёзма баѐн 

этилган фикрлар асосида ушбу муаммони ечимини топиб, энг мақбул вариант 

сифатида умумий хулоса чиқарадилар; 

 4) кичик гуруҳ. аъзоларидан бири тайѐрланган материални жамоа номидан 

тақдимот этади. Гуруҳнинг ѐзма баѐн этган фикрлари ўқиб эшиттирилади, лекин 

хулоса қисми билан таништирилмайди; 

 5) профессор-ўқитувчи бошка кичик гуруҳдардан тақдимот этган гуруҳнинг 

хулосасини сўраб, улар фикрини аниқлайди, гуруҳлар фикридан сўнг тақдимот 

гуруҳи ўз хулосаси билан таништиради; 

 6) профессор-ўқитувчи гуруҳлар томонидан берилган фикрларга ѐки 

хулосаларга изоҳ бериб, уларни баҳолайди, сўнгра машғулотни якунлайди. 

«Фотоэффект» мавзуси учун ушбу техлогияга оид жадвалнинг кўриниши 

қуйидагича бўлиши мумкин. 

 

«Фотоэффект» мавзуси 

Мавзу ўрганишнинг афзаллик томонлари Мавзу ўрганишнинг камчилик томонлари 

Фан-техниканинг ривожланиши натижасида 

ѐруғлик квантлари хоссаларига асосланган 

қурилма ва асбоблар пайдо бўлди ҳамда улар 

кундалик турмушда кенг қўлланила бошлади. 

Ушбу асбоб ва қурилмаларнинг ишлаш 

принципини ҳамда улардан фойдаланишни 

билиш учун талаба шу мавзуни ўрганиши, 

унинг қонун ва формулаларини билиши зарур. 

Шу сабабли фотоэффект ҳодисасини ўрганиш 

катта аҳамият касб этади. 

Баъзи талабаларга ѐруғлик квант назариясига 

асосланган фотоэффект ҳодисасини ўрганишда 

бу назариянинг классик физикада 

қўлланиладиган назарияларга нисбатан 

мураккаблиги анча қийинчилик туғдиради. 

Бунинг натижасида ушбу ҳодиса тўғрисида 

билим, кўникма ва малакалар ҳосил бўлиш 

жараѐни етарлича секин кечиши мумкин. 

Хулоса 

Юқорида қайд этиб ўтилган шу мавзунинг ўрганишдаги афзаллик ва камчиликларни ҳисобга 

олган ҳолда фотоэффект ҳодисаси, унинг назарияси ва Эйнштейн тенгламаси, фотон ва квантлар 

назариясини ўрганиш лозим деб топиш мумкин бўлади 

 

Хулоса ўрнида шуни айтиш мумкинки, квант ѐки атом физикасига доир 

мавзуларнинг ўқитиш методикасини такомиллаштиришда бирор усулѐки методларни 

қўллаш, шу мавзуга оид тушунча, қонун ва формулаларни ўрганишда ва талабаларда 

ана шу мавзулар бўйича билим, кўникма ва малакалар ҳосил бўлишида катта аҳамият 

касб этаркан дейилса муболоға бўлмайди. 

